ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆ​ՐԱ​​ՊԵՏՈՒԹՅԱՆ ԿԱՌԱՎԱՐ​ՈՒ​ԹՅԱՆ 2018 ԹՎԱ​ԿԱՆԻ ՀՈՒՆԻՍԻ 21-Ի N 699-Ա ՈՐՈՇՄԱՆ ՄԵՋ ՓՈՓՈ​ԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱ​ՎԱՐՈՒԹՅԱՆ ՈՐՈՇ​ՄԱՆ ՆԱԽԱ​​ԳԾԻ   
	1. Ֆինանսների նախարարություն
	05.05.2021 թ.

	
	N 01/2-1/6860-2021

	1. Ս.թ. մայիսի 3-ի Ձեր թիվ 01/4714-2021 գրությամբ ներկայացված՝ «Հայաստանի Հան​րա​​պետության կառավար​ու​թյան 2018 թվա​կանի հունիսի 21-ի թիվ 699-Ա որոշման մեջ փոփո​խություն կատարելու մասին» ՀՀ կառա​վարության որոշ​ման նախա​​գծի վերա​​​բեր​յալ հայտ​նում ենք, որ դիտո​​ղություններ և առա​ջար​կու​թյուն​ներ չկան:
	Ընդունվել է։

	2. Պետական եկամուտների կոմիտե
	10.05.2021 թ.

	
	N 01/3-2/27770-2021

	 1. «Հայաստանի Հանրապետության կառավարության 2018 թվականի հունիսի 21-ի N 699-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ առաջարկություններ և դիտողություններ չունենք:
	Ընդունվել է։

	3. Արդարադատության նախարարություն
	31.05.2021 թ.

	
	N /27.2/14525-2021

	 1. «Հայաստանի Հանրապետության կառավարության 2018 թվականի հունիսի 21-ի N 699-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման  նախագծի (այսուհետ՝ Նախագիծ)  նախաբանում անհրաժեշտ է հղում կատարել նաև «Նորմատիվ իրավական ակտերի մասին» ՀՀ օրենքի (այսուհետ՝ Օրենք) 33-րդ հոդվածին: 

Հարկ է նշել նաև, որ Հայաստանի Հանրապետության կառավարության 2018 թվականի հունիսի 21-ի N 699-Ա որոշման նախաբանի համաձայն՝ որոշումն ընդունվել է «Ազատ տնտեսական գոտիների մասին» Հայաստանի Հանրապետության օրենքի 4-րդ հոդվածի  2-րդ մասի հիման վրա, սակայն նշված հոդվածը 2-րդ մաս չունի:

Հետևապես, Հայաստանի Հանրապետության կառավարության 2018 թվականի հունիսի 21-ի N 699-Ա որոշման նախաբանն անհրաժեշտ է վերանայել և հստակ նշել այն իրավական հիմքը, որի հիման վրա և որի իրականացումն ապահովելու համար կառավարությունը լիազորվել է ընդունել հիշյալ որոշումը: Նշված դիտողությունը բխում է Օրենքի 2-րդ հոդվածի 1-ին մասի 5-րդ կետի պահանջներից:
	Ընդունվել է։

	2. Նախագծի 1-ին կետում «այլ պլաստմասսե արտադրատեսակներ»-ն անհրաժեշտ է հստակեցնել՝ նշելով, թե ի՞նչ արտադրատեսակների մասին է խոսքը:
	Ընդունվել է։

	3. Նախագծի 2-րդ կետի 2-րդ ենթակետում «մեկօրյա ժամկետում» բառերն անհրաժեշտ է փոխարինել «մեկ աշխատանքային օրվա ընթացքում» բառերով՝ նկատի ունենալով Նախագծի 2-րդ կետի 1-ին  ենթակետում սահմանված ժամկետը և Օրենքի 21-րդ հոդվածի 6-րդ մասով սահմանված իրավակարգավորումը:
	Ընդունվել է։

	4. Վարչապետի աշխատակազմ
(իրավաբանական վարչություն)
	16.06.2021 թ.

	
	N 02/16.9/21320-2021

	 1. Ներկայացված նախագծի 1-ին կետի 1-ին ենթակետով առաջարկող փոփոխության համաձայն որպես որոշման ընդունման իրավական հիմք նախատեսվում են «Ազատ տնտեսական գոտիների մասին» օրենքի 7-րդ հոդվածի 2-րդ և 3-րդ մասերը,  մինչդեռ հարկ է նկատել, որ այն վերաբերվում է շահագործողների ռեեստրում ներառելու վերաբերյալ Կառավարության որոշմանը։
	Մասամբ է ընդունվել։

Նախագծում կատարվել է փոփոխություն՝ հաշվի առնելով այն հանգամանքը, որ ներկայումս նմանատիպ որոշումներում ներկայացվում է նույնաբովանդակ նախաբան։



